ՏԵՂԵԿԱՆՔ-ՀԻՄՆԱՎՈՐՈՒՄ
«Ռուբեն Մուրադյանին ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅՈՒՆԻՑ ԱԶԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Ռուբեն Մուրադյանը (ծնված 1989 թ. ապրիլի 14-ին, հաս​ցեն` ՀՀ Արմավիրի մարզ, գյուղ Ապագա, 17-րդ փողոց, տ. 18) հայ ժա​մա​նա​կա​կից բալետի ե​րի​տա​սարդ և տա​ղան​դա​վոր արտիստներից է: Նրա բա​ցա​ռիկ տա​ղան​դի մա​սին է վկա​յում այն, որ նա  հան​րա​պե​տա​կան և մի​ջազ​գա​յին փա​ռա​տո​նե​րի, մրցույթ​նե​րի մրցա​նա​կա​կիր և դափ​նե​կիր է, ինչպես նաև Երևանի Ալ. Սպենդիարյանի անվան օպերայի և բալետի ազգային ակադեմիական թատրոնի բալետային խմբի առաջատար մենակատարն է: Ռուբեն Մուրադյանն ընդգրկված է թատրոնի ողջ խաղացանկում` մասնավորապես գլխավոր դերերում հանդես է գալիս «Գայանե», «Դոն Կիխոտ», «Ժիզել», «Կարմեն», «Վարդանանք» և այլ բալետային ներկայացումներում: Նկատի ունենալով Ռ. Մուրադյանի բալետային արվեստում ձեռք բերած նվաճումները` օպերային թատրոնում ռուս ականավոր բալետմայստեր Յու. Գրիգորովիչի կողմից բեմադրված «Սպարտակ» բալետում նրան վստահվեց գլխավոր դերը, ինչը նաև բարձր գնահատանքի արժանացավ մշակույթի գործիչների և հանդիսատեսի կողմից:
2007 թ. Ռ. Մուրադյանը ավարտել է Երևանի պարարվեստի պետական քոլեջը և 2011 թ.-ին`  Եր​ևա​նի թատրոնի և կինոյի պետական ինստիտուտը:
2007 թ. մասնակցել է Բրազիլիայում կայացած «Ջիյոնվիլ» միջազգային մրցույ​թին և արժանացել բրոնզե մեդալի:
2008 թ. մասնակցել է Սոչիում կայացած Յու. Գրիգորովիչի երկրորդ միջազ​գա​յին մրցույթին և արժանացել ոսկե մեդալի:

Հայ կա​տա​րո​ղա​կան ար​վես​տում ակ​նա​ռու նվա​ճում​նե​րի, ինչ​պես նաև մշա​կու​թա​յին գոր​ծու​նեութ​յան հա​մար Ռուբեն Մուրադյանը   Հա​յաս​տա​նի Հան​րա​պե​տութ​յան Նա​խա​գա​հի 2009 թ. հրամանագրով պարգևատր​վել է Մով​սես Խո​րե​նա​ցու մե​դա​լով:

2010 թ. պարգևատրվել է Երևանի քաղաքապետի պատվոգրով` թատեր​ար​վես​տի բնագավառում ունեցած զգալի ձեռքբերումների համար:
Ալ. Սպենդիարյանի անվան օպերայի և բալետի ազգային ակադեմիական թատ​րոնի կազմում հյուրախաղերով հանդես է եկել ԱՄՆ-ում, Ռուսաստանի Դաշնությունում, Եգիպ​տոսում, Վրաստանում, Միացյալ Արաբական էմիրությունում, Թուրքիայում, Սիրիայում և այլ երկրներում: 
2013 թվականին Վրաստանի օպերայի և բալետի թատրոնի գլխավոր բալետ​մայ​ստերի հրավերով աշխատել է նշված թատրոնի բալետային խմբում և հյուրախաղերով հանդես  եկել Եվրոպայում:

Ռ. Մուրադյանի միջազգային ճանաչման մասին է վկայում այն, որ նա Մոսկվայի Մեծ թատրոնի հրավերով մասնակցել է ԱՄՆ-ում կազմակերպված հյուրախաղերին` Ա. Խաչատրյանի «Սպարտակ» բալետում Սպարտակի դերակատարումով:

2015-2016 թթ. նախատեսվում են Ռ. Մուրադյանի ելույթները Ալ. Սպեն​դի​ա​ր​յանի անվան օպերայի և բալետի ազգային ակադեմիական թատրոնի բալետային խմբի մի շարք հյուրախաղերում` մասնավորապես Ռուսաստանի Դաշնությունում, Իտալիայում, Ֆրանսիայում, Վրաստանում և այլ երկրներում: Նախատեսվում են նաև ելույթներ Հայաստանում:

Հաշվի առնելով Ռ. Մուրադյանի մեծ ներդրումը հայ բալետային արվեստում, նրա խոստում​նալից ապագան, հայ բա​լե​տը Հայաստանում և արտերկրում ըստ արժանվույն ներկայացնելու գործու​նեությունը, նման արտիստների խիստ անհրաժեշտությունը օպերայի և բալետի ազգային ակադեմիական թատրոնում, ինչպես նաև մշակույթի անվանի գործիչների միջնորդությունները` առաջարկում ենք Ռուբեն Մուրադյանին  ազատել պարտադիր զինվորական ծառայությունից:

